
IQTISODIY PROTSESSDA ODIL SUDLOVNI AMALGA
OSHIRISHGA KO‘'MAKLASHUVCHI SHAXSLAR
FAOLIYATINI RAQAMLASHTIRISH MASALALARI

Annotatsiya. Ushbu maqolada sud eksperti, mutaxassis, tarjimon faoliyati va guvohlar
ko‘rsatmalarini  raqamlashtirish, axborot texnologiyalarining ular faoliyatida tutgan o‘rni,
raqamlashtirishga oid muammolar hamda yechimlar o‘rganildi. Iqtisodiy jarayondagi odil sudlovni
ta’minlashda raqamlashtirish va sun’iy intellekt texnologiyalari, dasturlar, ilovalar, elektron (masofaviy)
platformalar hamda aloqa vositalarini qo‘llash orqali ko‘'maklashuvchi shaxslar faoliyatini isloh qilish
masalalari bo'yicha xalgaro doktrinalar, olimlarning fikr va mulohazalari ko rib chiqildi. X. Sulaymonova
nomidagi Respublika sud ekspertiza markazi tomonidan o‘tkazilayotgan ekspertiza tadqiqotlarida
ularni qo‘llash, sud majlisida videokonferensaloqa rejimida ishtirok etish huquqini amalga oshirish,
kar-soqovlar uchun surdo va subtitr xizmatlari, tarjimonning tarjima xizmatini taqdim etish, guvoh
ko‘rsatuvini aniqlash, sud majlislarida masofadan turib ishtirok etishda ekspert xulosasi olish hamda
elektron hujjatlarning xavfsiz aylanishini ta’minlash tadqiq qilindi. Amaliy jihatlar, qonunchilikdagi
o‘zgartirish va qo‘shimchalar, shuningdek, sudlov jarayoniga ko‘maklashuvchi shaxslar faoliyatida
zamonaviy axborot texnologiyalarini qo‘llash hamda raqamlashtirish sohasida xorijiy davlatlar tajribasi
qiyosiy tahlil etildi. Maqola yakunida esa amaldagi protsessual qonunchilik hamda sud amaliyotini
takomillashtirish yuzasidan xulosa, taklif va tavsiyalar berildi.

Kalit so‘zlar: ekspert, tarjimon, guvoh, raqamlashtirish, elektron, videokonferensaloqa, sun’iy
intellekt, masofaviy, platforma, ilova, dastur.

BOIPOCHI IM®POBU3ALIUU AEATEJABHOCTH JIULI, COAENCTBYIOIIUX
OCYIIECTBJIEHHUIO ITPABOCYIHUA B 3KOHOMHWYECKOM ITPOLIECCE

XyaoiiHa3zapoB /lagaxoH ABa3 yriu,

npenojaBaTteib Kadeapsl «I'paxkjaHCKoe MpoleccyalbHoe

Y 9KOHOMMYECKOE MPOoIecCyalbHOEe IPaBo»

TamkeHTCKOro rocyJapCTBEHHOr0 OPUANYECKOT0 YHUBEPCUTETA

AHHOomayus. B OJdaHHOU cmambe paccmMompeHbl 80npocbl Yugdposudayuu desmeabHOCMU
cyde6HbIX 3IKCNEpmMos, Cneyuaaucmos U nepegoduukos, d makdxice nokazaHul ceudemesell, posb
UHPOPMAYUOHHBIX MEXHO/A02Ull 8 3IMOM HANPABJAEHUU, NpobaeMbl U peuleHus, C853dHHble C
yugposusayueil. PaccmompeHnsbl Muposvie JOKmMpUHbl, MHEHUsl YYEHbIX N0 80NPOCAM pedopMUpO8aHUS

desimesbHocmu auy, codelicmeyloujux ocyujecmsaeHury npasocydusi 8 3KOHOMUHEeCKOM npoyecce,
nocpedcmeom yugposusayuu U UCNO/Ib306AHUS MEXHO/102Ull UCKYCCMBEHHO020 UHMeAAeKmd,
npozpamm, npuioxceHull, 3/1eKmpoHHbIX (QUCMAHYUOHHbIX) naamg@opm u cpedcmea ces3uU, 8 MoM Huc/e
UX NpUMeHeHUs1 NpU IKCNepMHbIX UCCAed08AHUSX, NPO8OJAUMbIX PecnybAuKaHCKUM YeHMpOM CyO0ebHbIX
skcnepmu3 umeHu X. CysaelimaHogoll, peaau3ayuu npasa Ha yyacmue 8 cydebHoM 3acedaHuu 8 pexcume
sudeokoHgepeHycesasu, npedocmasseHuu ycay2 cypdonepesoda u cybmumpog 0451 2/YXOHeMblX,
onpedesieHuu ceudemenbCKUX NOKA3AHUL, YCMAaHoe/eHUu ceudemeaell, ocyujecmesseHuu nepesoda
nepegodvuKoM, NoAy4eHUU IKCNEPMHO20 3aKAKYEHUS, YOAAEHHOM yHacmuu 8 cydebHbIX 3acedaHusix U
obecneveHuu 6e30nacHo2o obpaujeHusl 31eKmpoHHbIX JoKymeHmos. [IposedéH cpasHumebHbll aHA U3
npakmu4eckux acnekmos, noc/AedHux usmeHeHull u donosiHeHull 8 3akoHodamesabcmee, A MAKX*Ce
onblma 3apy6excHbIX CmpaH 8 ob1acmu yu@posu3ayuu U NpUMeHeHUsl CO8PeMEHHbIX UHPOPMAYUOHHBIX
mexHo/02ull 8 desimeabHocmu auy, codelicmgyoujux cyde6Homy npoyeccy. B s3akawoueHuu cmamvu
6bL1Uu OdaHbl 8bl800bl, NpPedoNHceHUsT U pekomeHAayuu no Co8epuleHCmME08aHUI0 Cyujecmeyoujezo
npoyeccya/sbHo20 3aKkoHodame/1bcmea u cy0ebHoll nNpaKmuKu.

Kawuesvle cao0ea: skcnepm, nepegodvuk, ceudemenv, yYugpposusayus, I/A€KMpPOHHbIL,
8UJeEOKOHepeHYCc8sa3b, UCKYCCMBEHHbIU uHmea1ekm, yJdanéHHblll, naamgopma, npuaoxiceHue,
npozpamma.

ISSUES OF DIGITALIZATION OF THE ACTIVITIES OF PERSONS ASSISTING IN THE
IMPLEMENTATION OF JUSTICE IN THE ECONOMIC PROCESS

Khudoynazarov Dadakhon Avaz ugli,
Teacher of the Department of Civil Procedural
and Economic Procedural Law,

Tashkent State University of Law

Abstract. This article examines the activities of court experts, specialists, interpreters, and the
digitization of witness testimonies, the role of information technology in their activities, the problems
related to digitization, and solutions. It discusses international doctrines, opinions, and observations of
scholars on the reform of the activities of assisting persons in ensuring fair justice in economic processes
through the application of digitization and artificial intelligence technologies, programs, applications,
electronic (remote) platforms, and communication tools. The application of these technologies in expert
investigations conducted by the Republican Forensic Examination Center named after X. Sulaymanova,
the exercise of the right to participate in court hearings in videoconference mode, the provision of
sign language and subtitle services for the hearing-impaired, the translation services of interpreters,
the identification of witness statements, obtaining expert opinions remotely, and ensuring the secure
circulation of electronic documents were studied. Practical aspects, legislative changes and additions, as
well as the use of modern information technologies in the activities of assisting persons in the judicial
process, and the comparative analysis of the experience of foreign countries in the field of digitization
were examined. The article concludes with conclusions, suggestions, and recommendations on improving
the current procedural legislation and judicial practice.

Keywords: expert, interpreter, witness, digitization, electronic, videoconference, artificial

intelligence, remote, platform, application, program.

Kirish faoliyatini zamon talablariga mos ravish-
Odil sudlovni amalga oshirishga ko‘- da ragamlashtirish, iqtisodiy sudda guvoh
maklashuvchi shaxslarning iqtisodiy sud ish- ko‘rsatuvini aniqlashda axborot texnologiya-
larini yuritishdagi ishtirokini ragamlashtirish laridan foydalanish imkoniyatlari, tarjimon
bugun zaruratga aylandi. Sudda ekspertlar tarjima xizmatini amalga oshirayotganda,

dasturlar va ilovalarni qo‘llash kabi masalalar
hanuz dolzarbligicha qolmoqda. Huqugshu-
nos olimlarning (S.S. Gulyamov va A.S. Sidi-
kov, O. Pirmatov, Emiy Seylzyn, K.L. Brano-
vitskiy)tadqiqot ishlarida ham aynan shu ma-
salaga urg‘u berilgan.

Sudlar faoliyati va jarayonlarini zamona-
viy axborot texnologiyalari bilan ta’minlash,
elektron texnologiyalar yordamida odil sud-
lovga erishish, shu orqali sudlar samarador-
ligini oshirish va elektron sud jarayonlari to-
bora kengayib bormoqda. Hozirgi paytda odil
sudlovni raqamlashtirish jarayoni ikki aso-
siy shaklda amalga oshirilmoqda: birinchisi
- elektron sudlov tizimi yaratish; ikkinchisi
- sud qarorlari (hujjatlari)ni gabul qilishda
sun’iy intellektdan foydalanish. Bu borada
huquqiy asoslar yaratilgan va jarayonni ta-
komillashtirish davom etmoqda. Jumladan,
O‘zbekiston  Respublikasi  Prezidentining
“Yangi O‘zbekistonning taraqqiyot strategiya-
si to‘g'risida”gi PF-60-sonli Farmoni (2022),
“Odil sudlovga erishish imkoniyatlarini ya-
nada kengaytirish va sudlar faoliyati samara-
dorligini oshirishga doir qo‘shimcha chora-
tadbirlar to‘grisida”gi PF-11-sonli Farmoni
(2023), O‘zbekiston Respublikasi Preziden-
tining “Ragamli O‘zbekiston — 2030” Stra-
tegiyasini tasdiglash va uni samarali amal-
ga oshirish chora-tadbirlari to‘g'risida”gi
PF-6079-sonli Farmoni (2020), O‘zbekiston
Respublikasi Prezidentining “Sudlar faoli-
yatiga zamonaviy axborot-kommunikatsiya
texnologiyalarini joriy etish chora-tadbirla-
ri to‘g'risida”gi garori (2017)ga asosan, sud
tizimini to‘liq raqamlashtirish, ochiqlik va
shaffoflikni ta’minlash, sun’iy intellekt tex-
nologiyalarini joriy etish, idoralararo elek-
tron ma’lumot almashinuvini yaxshilash, sud
majlislarida masofadan turib ishtirok etish
imkoniyatlarini kengaytirish hamda elektron
hujjatlarning xavfsiz aylanishini ta’'minlash
muhim hisoblanadi.

Material va metodlar

Raqamlashtirish bilan bog'liq ushbu
muammolarni yoritishda tarixiy, tahliliy, qi-

YURISPRLDENSIYA

yosiy, analogiya, tizimli-funksional, model-
lashtirish metodlaridan foydalanildi. Maqola-
ning tadqiqot obyekti sifatida iqtisodiy prot-
sessda ekspert ishtirokiga oid barcha jara-
yonlar tahlil qilindi.

Tadqiqot natijalari

Bugungi kunda Adliya vazirligi huzurida-
gi X. Sulaymonova nomidagi Respublika sud
ekspertiza markazi tomonidan ekspertiza
tadqiqotlarida “EnCase forensic”, “Belkasoft
Evidence Centre X” va “ACElab PC-3000 por-
table II” maxsus dasturiy ta’minotlaridan foy-
dalanib kelinmoqda [1]. Tadqiqot o‘tkazish
jarayonida sud ekspertlarining zamonaviy
axborot texnologiyalaridan foydalanib xulosa
berishi hal qiluv garorining qonuniy, asosli va
adolatli chigishiga olib keladi.

Ko‘plab xorijiy davlatlarda ham sud eks-
pertlari faoliyatida bir qancha dasturlar, plat-
forma (ilova)lardan foydalanilishi dalillarni
isbotlash imkonini bermoqda. Xususan, sud
ekspertlari uchun mo'‘ljallangan “EnCaseFo-
rensic” dasturidan foydalanish muhim hi-
soblanadi [2]. Ushbu dastur qattiq disklarda-
gi dalillarni tiklash uchun ishlatiladi, bu esa
sud ekspertiga hujjatlar, rasmlar va boshqga
ma’lumot (dalillar)larni to‘plash uchun foy-
dalanuvchi fayllarini chuqur tahlil qilish im-
konini beradi. Dastur yordamida sud ekspert-
lari tadqiqot o‘tkazish bilan birga yangi mu-
taxassislarni tayyorlashi va sertifikat berishi
mumkKkin.

“Belkasoft Evidence Center X" bar-
cha turdagi ragamli media qurilmalari va
ma’lumotlar manbalari, jumladan, komp-
yuterlar, mobil qurilmalar hamda bulutlar-
da chuqur tekshiruvlar o‘tkazish, shifrlan-
gan qurilmalarga kirish uchun qo‘llanadi.
“ACElab PC-3000 portable II” HDD formatda
ma’lumotlarni tiklash va qayta tiklash ishlari
amalga oshiriladi. Mazkur dasturiy ta’'minot
129 ta mamlakatga sotilgan va ular bundan
foydalanib kelmoqda.

“Forensic Toolkit” sud ekspertlari
uchun mo‘ljallangan yana bir dastur. U har xil
ma’lumotlarni qidirib, qattiq diskni skaner-

laydi hamda o‘chirilgan elektron pochta man-
zillarini aniglashi mumkin, shuningdek, shifr-
lashni buzish imkoniga ega [3].

Elektron ma’lumot o0‘zining nomoddiy
shakli, hajmi va doimiyligi bilan qog‘oz ax-
borotdan farq qiladi. Elektron ma’lumotlar,
odatda, qog'oz hujjatlarda uchramaydigan
ma’lumotlar bilan birga keladi va ular da-
lil sifatida muhim rol o‘ynashi mumkin.
Shu o‘rinda sud jarayoni uchun muhim
ma’lumotlarni oldindan tekshirish maqgsadida
“eDiscovery” elektron platformasidan foyda-
lanish imkoniyati yaratilgan. Elektron shakl-
da saqlanadigan har ganday ma’lumotlar
umumiy “eDiscovery” qoidalariga muvofiq
ishlab chiqarilishi mumkin [4]. Ushbu turdagi
ma’lumotlar elektron pochta va ofis hujjatla-
rini (elektron jadvallar, tagdimotlar, hujjatlar,
PDF-fayllar va boshqalar) fotosuratlar, vi-
deolar, tezkor xabarlar, hamkorlik vositalari,
matn, xabar (SMS) almashish ilovalari, ijtimo-
iy media vaqtinchalik xabarlarini oz ichiga
olishi mumkin.

Bir nechta dasturlar sud ekspertlarining
tadqiqot olib borishida foydali hisoblanadi.
Yuzni tanib olishga mo‘ljallangan “OpenFa-
ce”, “FacelD”, “NEC” va “Cognitec” texnologi-
yasi suratlar yoki videolardagi yuz qiyofala-
rini aniqlash va taqqoslash uchun qo‘llanadi.
Sud ekspertlari asl nusxada ko‘rinmaydigan
ma’lumotlar va tafsilotlarni ochish uchun
tasvir sifatini oshirish, kontrast va yorqinlik-
ni kuchaytirish, aniqglashtirish yoki sozlash
uchun tasvirni yaxshilash usullaridan foyda-
lanadi. Jumladan, “Adobe Photoshop”, “Am-
ped FIVE” va “Image]” kabi dasturlar, odatda,
tasvirni yaxshilash uchun ishlatiladi. Aniq-
likni oshirish va tahlil uchun qulayroq qilish
yoki beqaror videotasvirlarni barqarorlashti-
rish maqgsadida “Adobe Premiere Pro”, “Final
Cut Pro” va “Mercalli” kabi maxsus videosta-
bilizatsiya vositalari qo‘llanadi. Rasmlar yoki
videolardagi aniq obyektlar yoki naqgshlarni
aniqglash va kuzatish, har bir obyektni nom-
ma-nom aytib o‘tishi uchun vizual “TensorF-
low” va “Yolo” (fagat bir marta qaraladi) ilo-

valari kabi ochiq manbali kutubxonalardan
foydalaniladi [5].

Sud ekspertlarining sud organlari bilan
hamkorligini ta’minlash, ularning birgalikda
ishlashi, ma’lumotlar, o‘quv materiallari, re-
surslar va ilg‘or tajribalarni almashishishi va
sa’y-harakatlarini muvofiqlashtirishda xavf-
siz, samarali vositalarni taqdim etish uchun
hamkorlik platformalaridan foydalanish mu-
him ahamiyat kasb etadi. Platformalar xavfsiz
muhitda aloga va hamkorlikni soddalashti-
rishga yordam beradi. Sud ekspertlari foyda-
lanishi mumkin bo‘lgan mashhur hamkorlik
platformalariga (ilovalari) quyidagilar kira-
di: “Microsoft Teams”, “Slack, Zoom”, “Google
Workspace” (formerly G Suite), “SharePoint”,
“Jira”, “Confluence”. Mazkur platformalar sud
ekspertlariga sud jarayonida masofaviy ishti-
rok etish va unda qasamyod qabul qilish yoki
tasdiqlash bayonnomalari tuzish imkonini
beradi. Bunda sudlar qasamyod qilish yoki
tasdiglashdan oldin masofaviy ekspertning
shaxsini tekshirish tartib-qoidalarini amalga
oshirishi mumkin. “Verification of Identity”
platformasi (ilova) shaxsni tasdiglashda vi-
deo orqali pasport yoki haydovchilik guvoh-
nomasi kabi shaxsni tasdiglovchi hujjatlarni
tekshirishni 0z ichiga olishi mumkin.

Bundan tashqari, dalillarni taqdim etish-
da 3D formatdagi fotografiya vositalaridan
foydalanish va ma’lumotlarning shu orqali
ekspertiza tekshiruvi uchun berilishi mag-
sadga muvofiq. Sudga olib kelish imkoniya-
ti bolmagan yoki olib kelinishi qiyin bo‘lgan
dalillar, shuningdek, tez buziladigan ashyo-
viy dalillarni sud ular turgan joyda ko‘zdan
kechirishi va tekshirish joyi, vaqtini 3D for-
matda fotosurat ko‘rinishida aks ettirishi lo-
zim [6]. 3D modellashtirish xorijiy davlatlar,
jumladan, Hindiston, Yaponiya, Rossiya, Bela-
rus, Xitoy, Germaniya, Shveysariya, Fransiya,
Buyuk Britaniya, AQSHda qo‘llanib kelmoqda.

Sudga olib kelish imkoniyati bo‘lmagan
yoki olib Kkelinishi qiyin bo‘lgan dalillarni
tekshirishda mutaxassis, ekspert faoliyati-
da dronlardan (uchuvchisiz boshqariladigan

moslamalardan) foydalanish tizimini yo‘lga
go‘yish magsadga muvofiq. Ushbu holat da-
lillarni obrazli rasmga olish va ular ketma-
ketligini anglash imkoniyati hamda tasvirni
ob-havo sharoitiga moslashgan holda olish
imkonini beradi. 3D modellashtirish usulida
bevosita joydagi sahna va undagi obyektlarni
rekonstruksiya hamda vizualizatsiya qilish
bo‘yicha ekspert vazifalarini avtomatlashti-
rish mumkin. Natijada esa ekspertiza sifati,
muddati va butun tadqiqot jarayoni sezilar-
li darajada osonlashadi. Mazkur jarayonda
“Agisoft Metashape” va “RealityCapture” kabi
fotogrammetriya dasturlari bir nechta tasvir-
lar yordamida sahnalarni tahlil qilish va qay-
ta qurish uchun ishlatiladi.

Shuningdek, “e-filing” tizimi orqali taraf-
lar nizoli masala bo‘yicha ekspertiza o‘tkazish
yoki mutaxassisni jalb qilish yuzasidan ilti-
mosnoma bilan murojaat gilgan bo‘lsa, eks-
pertiza tayinlash va mutaxassisni iqtisodiy
ishga jalb etish masalani hal giladi. Bugungi
kunda ekspertiza markazlari faoliyatini elek-
tronlashtirish izchillik bilan amalga oshiril-
mogqgda. Bu esa iqtisodiy ishlar bo‘yicha sud-
larda “Electronic Court Case Management
System” tizimining faoliyat unumdorligini
oshiradi.

K.L. Branovitskiy va boshgalar sun’iy in-
tellekt texnologiyalarini joriy etishning quyi-
dagi muammolariga to‘xtalib o‘tgan:

a) sud tizimidagi katta ma’lumotlar man-
bayini sun’iy intellektdan foydalangan holda
tartibga solish;

b) sudda sun’iy intellekt orqali ekspert
xizmatidan foydalanish muammaosi.

Tadqiqot natijalari tahlili

Sun'’iy intellekt texnologiyalari inson tajrib-
asini talab qiluvchi qator funksiyalarni bajarish
imkonini beradi. Bunday funksiyalar jarayon
ishtirokchilariga ekspert xulosasi va tegish-
li baho berishi mumkin [7]. Demak, yuqorida
keltirilgan sun’iy intellekt texnologiyalari sud
ekspertizasi xulosasini yanada asoslash va oy-
dinlashtirish hamda sudlarda ishonchli isbot-
lash vositasi sifatida xizmat giladi.

YURISPRLDENSIYA

Rossiya Federatsiyasi arbitraj (iqtisodiy)
sudlari tizimida ishda ishtirok etuvchi
shaxslar uchun “My Arbiter” tizimi orqali
ishning elektron materiallaridan foydalanish
imkoniyati yaratilgan. Bu ishda ishtirok
etuvchi  shaxslarning ekspert xulosasi
mazmuni bilan sud majlisi oldidan tanishish
huquqlarini ta’'minlash maqsadida bunday
shaxslarga ekspert xulosasining nusxasini
yuborish tartibini belgilashni nazarda tutadi.

Soha mutaxassislari sudlarda odil sudlov-
ga ko‘maklashuvchi shaxslar faoliyatini ra-
gamlashtirish borasida ham fikr bildirishgan.
S.S. Gulyamov va A.S. Sidikovning fikricha,
virtual xona tashkil etish va u orqali muta-
xassis, guvoh, ekspert yoki tarjimon, shuning-
dek, adolatli hamda qonuniy qarorlar gabul
qilishda ishtirok etishi muhim hisoblangan
boshqa shaxslarni taklif qilish zarurati vu-
judga kelsa, sudya virtual sudga kirish uchun
bir martalik parol taqdim etadi. Ushbu kirish
paroli yig‘ilish vaqti va joyi, shuningdek, sud-
ning virtual majlisida ishtirok etish to‘g‘risida
ko‘rsatma bilan birgalikda sud gatnashuvchi-
sining elektron manzili yoki shaxsiy kabineti-
ga yuborilishi mumkin [8]. Sudyalarning taj-
ribasi va malakasi, ma’lum toifadagi iqtisodiy
ishlarni ko‘rish amaliyoti, ekspert xulosasini
boshqa dalillar bilan solishtirish imkoniyati
sudga nafaqat ekspert xulosasi mantiqiyligi,
balki tekshirish usullari ilmiyligi, xulosalar
to‘ligligi, ularning asosliligini har tomonlama
tekshirish imkonini beradi.

M. Bazorov, S. Hamroqulovlarning fikri-
cha, vakolatli organlar bilan birgalikda sud-
ekspertlik faoliyatiga oid ma’lumotlarni yet-
kazish hamda axborot hamkorligi, turlarini
ta’'minlashda zarur bo‘lgan elektron tizim
joriy etish kerak. Sud ekspertizasiga axborot
texnologiyalarining keng joriy etilishi jara-
yonga sarflanadigan vaqtning gqisqarishi va
qog‘ozbozlikning kamayishiga olib keladi [9].
“Efficiency and expeditiousness” [10] dokt-
rinasiga asosan, nizolarni tezkorlik va sama-
radorlik bilan oz vaqtida hal etish, suddagi
jarayonni soddalashtirish, ishlarni samarali

boshqarish va kechikishlarga yo‘l qo‘ymaslik
zarur.

Ekspert faoliyatining barcha jabhalari-
ni qamrab olgan holda, ekspertlarni sud ja-
rayoniga qisqa muddatlarda jalb etish va
ularning xulosasini belgilangan muddatlar-
da olish; ekspertlarni tezda qidirib topish,
ularning maxsus bilim darajasini aniglash
hamda qisqa vaqtlarda ularni ishga jalb
etish; sud ekspertlari va ekspertizaga alo-
qador ma’lumotlarni to‘plash, ekspertizaga
oid harakatlarni bajarishga doir tashkilotlar
bilan barcha turdagi axborot hamkorligini
ta’'minlashga mo‘ljallangan “E-ekspertiza” ya-
gona axborot tizimi joriy qilish taklif etiladi.

Odil sudlovni amalga oshirishga ko‘mak-
lashuvchi shaxslardan biri - tarjimon faoliya-
tini raqamlashtirish masalasi sun’iy intellekt
davrida muhim hisoblanadi. Tegishli kodeks,
gonunlar va hattoki Plenum garorida ham ig-
tisodiy sud ishini yuritishda til bilmaydigan
shaxslarga tarjimon xizmatlaridan foydala-
nish huqugqi kafolatlangan.

Sud majlisi videokonferensaloga rejimi-
da o‘tkazilganda ham suddagi ish yuritish
tilini bilmagan protsess ishtirokchilarining
tarjimon yordamidan foydalanishi hamda
0z ona tilida gapirish huquqi ta’'minlanadi.
Tarjimonga huquqg va majburiyatlari tushun-
tiriladi hamda tilxat olinib, ishni ko‘rayotgan
sudga yuboriladi. Tarjimon kelmasa yoki
go‘shimcha dalillar tagdim etmoqchi bo‘lsa
yoxud videokonferensaloga o‘rnatish imkoni
bo‘lmaganda (ishni ko‘rish jarayonida texnik
nosozliklar, shuningdek, elektr energiyasi
yetkazib berilishidagi uzilishlar yuzaga kel-
ganda), ishlarni ko'rish keyinga qoldiriladi.
Shu sabablar bilan sud majlisi qoldirilgan-
da, ishni ko‘rayotgan sud boshqa aloga vosi-
tasi orqali videokonferensaloga rejimidagi
sud maijlisini o‘tkazishga ko‘maklashadigan
sudning axborot-kommunikatsiya texnolo-
giyalari bo‘yicha xodimini, bu xodim esa, 0z
navbatida, sud majlisiga kelgan protsess ish-
tirokchilari (tarjimon, guvoh, mutaxassis va
ekspert)ni yangi sud majlisining kuni va vaqti

hagqida tilxat orqali xabardor qilishi belgilan-
gan.

Tarjimonlarning sudda masofaviy ishti-
rokini ta’minlashda xorijiy davlatlarda bir
gancha platformalar, ilovalar va boshqa das-
turlardan ham foydalanilmoqda. Jumladan,
“Kudo” ko‘p tilli uchrashuvlar va tadbirlar
uchun mo‘ljallangan bulutga asoslangan plat-
formadir. U tarjimonlarga dunyoning istalgan
nuqtasidan ishlash imkonini beruvchi ma-
sofaviy sinxron tarjimani amalga oshiradi.
U, odatda, sud jarayonlari, konferensiyalar,
vebinarlar va virtual tadbirlar uchun ishlati-
ladi [11]. Mazkur platforma orqali tarjimon-
lar real vaqt rejimida inson tilidagi tarjimani
ishtirokchilarning smartfonlari va kompyu-
terlariga uzatadi hamda unga har bir kishi
istalgan joydan o‘zi xohlagan tilda qo‘shila
oladi. Har bir uchrashuvda 32 tagacha tilni
go‘llab-quvvatlash mumkin. “Kudo” mijozlar-
ga platformaga o‘z tarjimonlarini olib kelish
yoki “Kudo Interpreter Marketplace” orqali
professional tarjimonlarni bron qilish imko-
nini beradi.

Bundan tashqari, “ZipDX” va “Boostlin-
go” masofaviy platformalari ham tarjimonlar
va sudlar uchun muhimdir. Ularda tarjimon-
lar virtual uchrashuvlarga qo‘shiladi va real
vaqtda tarjima xizmatlarini ko‘rsata oladi
[12]. “Boostlingo” platformasida tarjimonlar-
ni boshqarish, virtual sinxron yoki ketma-ket
tarjimani ta’'minlash, bir vaqtni o‘zida ham
tarjima, ham imo-ishora tarjimasidan foyda-
lanish mumkin.

AQShdagi yana bir tarjimonlar
uchun zarur bo‘lgan platforma (ilova)
“Languageline”dir [13]. Bundan maqgsad te-
lefon yoki kompyuter orqali tarjimonlik qi-
lish uchun malakali tarjimonni topish va
telefon aloqasi o‘rnatish, tarjimonga xizmat
uchun haq to‘lashni tartibga solishdir. Maz-
kur “Languageline” platformasida tarjimon-
larning sertifikati yoki boshqa malakaga ega
ekanligi aniqlanadi va unda aks ettiriladi.
Sudlarda telefon orqali tarjimonlik xizmat-
lari rasmiy sud va bir necha daqiqadan bir

necha soatgacha davom etadigan suddan
tashqari suhbatlar uchun taqdim etilgan.
“Languageline” Services (LLS) 140 dan or-
tiq tillarda mijozlarga tarjimonlik xizmatlari
ko‘rsatadi. Xizmat har kuni 24 soat davomi-
da ishlaydi. Aksariyat hollarda (taxminan
98 foiz) ulanish xizmat so‘rovini olgandan
keyin bir daqiqa ichida o‘rnatiladi. Tarji-
mon uchun dasturga birinchi ulanayotganda
to‘lov gilinadi va oylik minimal to‘lov belgi-
lanadi. Tarjimon xizmatini oluvchiga ID ra-
gami va shaxsiy kirish kodi taqdim etiladi.
Shu bilan bir gatorda, “Closed Captioning
and Transcription”ga asosan, onlayn shakl-
da tarjima amalga oshirilayotgan vaqtda kar
va eshitish qobiliyati past bo‘lganlar, yozma
transkripsiyani afzal ko‘rganlar uchun audio
yozma matnga aylantiriladi. Real vaqt reji-
mida matn ekranning pastki qismida va har
ganday tovush, ovoz va boshqga ko‘rinishda
paydo bo‘ladi. Mazkur dastur va ilovalar-
ning tarjimon hamda uning faoliyati uchun
foydali tomoni ko‘p. Unda aynan tarjimani
amalga oshirish, tarjimaning aniq va tiniq
bo‘lishi, tarjimonlarni topish va sudga jalb
etish, ularning masofadan ishtirok etishini
ta’'minlash, real vaqt rejimida tarjima qilish
hamda kar-soqovlar uchun surdo va subtitr
xizmatlari ko‘rsatish yuqori baholangan.

Yuqoridagilardan kelib chiqib, “e-transla-
tor.uz” sayti va ilovasini yaratish maqsadga
muvofiq. Unga tarjimonlar ro‘yxati, ism-fami-
liyasi, tarjima qiladigan tillari, staji, surdo tar-
jimonlar haqida ma’lumotlar joylanadi. Ush-
bu sayt orqali onlayn tilxat yordamida jinoiy
javobgarlik haqgida ogohlantirish mumkin
bo‘ladi. Sayt orqali sertifikat tekshiriladi, til-
ni tarjima qilish darajasi aniqlanadi, tarjima
narxlari keltirib o‘tiladi, xavfsizlik darajasi
belgilanadi. Ilovasi orqali real vaqt rejimida
onlayn tarjima amalga oshiriladi.

Odil sudlovga ko‘maklashuvchi shaxs-
lardan biri bo‘lgan guvoh va uning ko‘rsa-
tuvlarida axborot texnologiyalari vositala-
ridan foydalanish muhim rol o‘ynaydi. Odil
sudlovni amalga oshirishga ko‘maklashuvchi

shaxslar  videokonferensaloga rejimida-
gi sud maijlisida ishtirok etishga hagqliligi
belgilangan. Videokonferensaloga rejimi-
dagi sud majlisida shaxslarning ishtirok
etish huquqi ishni sud muhokamasiga tay-
yorlash to‘g'risidagi ajrimda ko‘rsatilib
[14], ajrim odil sudlovni amalga oshirish-
ga ko‘maklashuvchi shaxslar hamda ular-
ning bunday majlisda ishtirok etishiga
ko‘maklashadigan tegishli sudga yuboriladi.
Videokonferensaloqa rejimidagi sud majlisini
o‘tkazishda odil sudlovni amalga oshirishga
ko‘maklashuvchi shaxslarning vakillari vako-
latlarini tasdiglovchi ishonchnomalar, shu-
ningdek, sud majlisida taqdim etilgan dalillar
ishni ko‘rayotgan sudga yuboriladi.

Odil sudlovni amalga oshirishga ko‘mak-
lashuvchi shaxslarning videokonferensaloga
rejimidagi sud majlisida ishtirok etish hu-
quqgi birinchi apellyatsiya va kassatsiya in-
stansiyalari sudlarining sud majlisida amal-
ga oshirilishi mumkin. Videokonferensaloga
(VC) sud jarayonlaridan manfaatdor bo‘lgan
har ganday shaxsga sud majlisida masofa-
dan turib ishtirok etish imkonini beradi. Eng
oddiy shaklda uzoqda joylashgan guvoh o'z
ko‘rsatmasini sud zalida bitta ekran va bitta
kameraga ega bo‘lgan sudga videohavola or-
qali berishi mumkin [15].

Bugungi kunda onlayn sud majlislarida
guvohlar shaxsini aniglashda zamonaviy ax-
borot texnologiyalaridan keng foydalanish
mumkin. Bu guvohlarning yolg‘on ko‘rsatuv
berishining oldini olishda ham qo‘l kela-
di. Jumladan, “lie detector” qurilmasi, aso-
san, shaxslarga bir qator savollar beril-
ganda, ularning fiziologik holatiga qarab,
gapi haqiqat yoki yolg‘on ekanini aniqlash
uchun ishlatiladi [16]. “Lie detector”ning
asosiy vazifasi yolg‘on gapirayotganda, in-
son tanasidagi fiziologik o‘zgarishlarni
gayd etishdir. “Lie detector” yordamida bir
nechta holatlar aniqlanishi mumkin. Birin-
chisi - guvohlik ko‘rsatuvini berayotgan
shaxsning yolg‘on gapirayotganini yurak
urishini (Heart Rate (Cardiovascular Acti-

vity)) eshitish orqali aniqlash. Ya'ni bun-
da uning ko‘kragiga o‘rnatilgan elektrod-
lar yoki sensorlar yordamida yurak urish
tezligi o‘lchanadi. Shaxs yolg‘on guvohlik
ko‘rsatuvi berayotgan bo‘lsa, asabiylashish
yoki stress tufayli yurak urishi tezlashishi
mumkin. Ikkinchisi - shaxsning nafas olish
(Respiration (Breathing)) tezligini aniq-
lash orqali amalga oshiriladi. Bu mosla-
ma shaxsning ko‘krak va qorin bo‘shlig‘iga
datchiklar o‘rnatish orqali uning nafas
olish tezligini nazorat qiladi. Agar shaxs-
da sayoz yoki tartibsiz nafas olish hola-
ti kuzatilsa, u yolg‘on ko‘rsatuv berayot-
gan bo‘lishi mumkin. Uchinchisi - terining
elektr o‘tkazuvchanligini o‘lchaydigan gal-
vanik teri reaksiyasi (Galvanic Skin Respon-
se). Unda shaxs yolg‘on guvohlik ko‘rsatuvi
berayotganda, tashvishlanishi yoki asabiy-
lashishi natijasida tez-tez uchraydigan ter-
lash teri o‘tkazuvchanligiga ta’sir qilishi
mumkin. To‘rtinchisi, qon bosimi (Blood
Pressure) orqali guvohlik ko‘rsatuvining ha-
giqat yoki yolg‘on ekanligini aniglash. Ya’'ni
gon bosimining oshishi asabiylashish bilan
bog‘liq bo‘lishi mumkin.

Emiy Seylzynning fikriga ko‘ra, sud ishla-
rini yuritishni ragamlashtirishning quyidagi
jihatlarini inobatga olish kerak [17]:

- telefon yoki videokonferensiya aloqga re-
jimida guvoh ko‘rsatuvlarining ta’sirini aniq-
lash;

- guvohning xulqg-atvorini kuzatish zaru-
rati;

- guvohlarning kasallik yoki boshqa bi-
ron-bir sabab tufayli sud majlislarida ishtirok
eta olmasligi.

0. Pirmatov onlayn sud majlislarida hali
soroq qilinmagan guvohlarning onlayn sud
majlislarini kuzatishiga yo‘l qo‘yilmasligini
ta'kidlaydi. Ularni so‘roq qilish vaqti kelgan-
da, raislik qiluvchi tomonidan onlayn sud
majlislariga kirishiga ruxsat beriladi [18].

XXR qonunchiligiga binoan, guvohlar sud
majlisida shaxsan ko‘rsatma berishlari shart.
Biroq guvohning betobligi, tabiiy ofatlar ham-

da boshqga fors-major holatlarida sudning
ruxsati bilan guvoh videokonferensaloqa re-
jimida ko‘rsatmalar berishi mumkin [19].
Ukraina Respublikasida ishda ishtirokchilar-
ning e’tirozlari bo‘lmasa, guvoh sud majlisi-
da videokonferensaloga orqali ishtirok etishi
mumkin. Sud guvoh kasalligi, keksaligi, nogi-
ronligi yoxud uzrli sabablar bo‘lganda, sud-
ga kelmasa, ishda ishtirok etadiganlarning
e'tirozlaridan qat’i nazar, videokonferensalo-
ga orqali sudda ishtirok etishga ruxsat beri-
shi mumkin (XPK 66-moddasi).

Qozog'iston Respublikasida guvohning ka-
salligi, keksaligi, nogironligi, turgan joyining
uzoqligi yoki boshqa uzrli sabablar bo‘lganda,
sudga kelmaganligi ogibatida ozi joylashgan
hududdagi sud tomonidan yoki texnik aloga
vositalaridan foydalangan holda so‘roq qili-
nishi mumkin (FPK 81-moddasi). Bolgariya
Respublikasida guvoh chaqiruv bo‘yicha kel-
masa, sud unga jarima soladi.

Ushbu davlatlar qonunchiligida "guvoh
kasalligi, keksaligi, nogironligi yoki bosh-
qa uzrli sabablarga kora, chaqiruv yuzasi-
dan sudga kela olmasa, u turgan joyda sud
yoki videokonferensaloqa vositasi orqali
so‘roq qilinadi” deb keltirilgan (FPK 85-mod-
da). Onlayn sud majlislarida ham so‘roq
gilinmagan guvohlarga sud platformasi-
dagi onlayn sud majlislariga kirishiga rux-
sat berilmasligi, shu orqali o‘zidan oldingi
guvohlar qanday ko‘rsatma berganini bilib
olmasligi ta’'minlanadi. Shu orqali ularning
ko‘rsatmasini o‘zgartirishga yo‘l qo‘yilmasligi
mumkin.

Qozog‘iston Respublikasida quyidagi das-
tur nizo taraflariga videoaloga orqali sud ja-
rayoniga to‘gridan to‘g'ri bog‘lanish va sud-
ga dalillar taqdim etish imkonini beradi. Bu-
ning uchun smartfonga “TrueSonf” dasturini
o‘rnatish kifoya qiladi.

“Virtual sud” mobil ilovasining afzallikla-
ridan biri - bu tezkorlikdir [20]. Ushbu mo-
bil dasturdan uyda, ofisda va hatto sayohat
paytida ham foydalanish mumkin. Qurilmani
har ganday mobil telefon, smartfon, planshet,

kompyuter orqali qo‘llasa bo‘ladi. Unga max-
sus “TrueSonf” ilovasini o‘rnatish kifoya. Bu-
ning asosiy mezoni Internetdan foydalanish
imkoniyati mavjudligidir.

Sud organlari, sud protsessi ishtirokchi-
lari faoliyatiga zamonaviy axborot texnolo-
giyalarini faol va zudlik bilan joriy etish odil
sudlovning ochiqligi hamda shaffofligini
ta’'minlaydi. Ishlar hamda nizolarni ko‘rib chi-
qish vaqtini magbullashtirish, ularni sudga-
cha va sudda onlayn hal qilish, shuningdek,
ma’lumotlardan qulay, tezkor ravishda foy-
dalanish uchun yuqoridagi sun’iy intellektga
asoslangan texnologiyalar xizmatidan foyda-
lanish o‘rinlidir.

Xulosalar

Yuqoridagilardan kelib chiqib, aytish
mumkinki, odil sudlovni amalga oshirishga
ko‘maklashuvchi shaxslar faoliyatini ragam-
lashtirish, qonunchilikni takomillashtirish va
xorijiy tajribani o‘rganish muhimdir. Mamla-

katimizda bu sohada muayyan masalalar o'z
yechimini kutmoqda. Jumladan:

- Adliya vazirligi huzuridagi X.Sulaymo-
nova nomidagi Respublika sud ekspertiza
markazi ekspertiza tadqiqotlarida bir nechta
maxsus dasturiy ta’'minot turlaridan foydala-
nib kelinmoqda, lekin bu tadgiqotlarni to‘la
ochish uchun yetarli emas;

- real vaqt rejimida inson tilidagi tarjima-
ni ishtirokchilarning smartfonlari va komp-
yuterlariga uzatish hamda jarayonga har bir
kishiga istalgan joyidan o‘zi xohlagan tilda
go‘shila olish imkonini beruvchi dasturlar,
ilova va platformalarni sudda qo‘llash, ularni
protsessga keng jalb qilish lozim;

- guvohning yolg‘on ko‘rsatuvini anig-
lash imkonini beruvchi elektron vositalarni
qgo‘llash usulidan samarali foydalanish zarur.
Bu esa guvohning haqiqatni aytishi ham-
da odil sudlovni ta’'minlash tomon qo‘yilgan
yana bir gadam bo‘ladi.

